
YANGI O°ZBEKISTONDA DAVLAT-
XUSUSIY SHERIKLIK SOHASINI YANADA
TAKOMILLASHTIRISH HAMDA KOMPLEKS
TIZIMLASHTIRISH

Abdullayev Javohir Abdumalik o‘g‘li
Igtisodiyot fanlari bo‘yicha falsafa doktori, dotsent,
Ta’limni rivojlantirish respublika ilmiy-metodik markazi bo‘lim boshlig'i

Annotatsiya. Mazkur maqgolada Yangi O‘zbekistonni barpo etish sharoitida davlat-xususiy sheriklik (DXSH) sohasini
yanada takomillashtirish va uni kompleks tizimlashtirishning nazariy-uslubiy asoslari hamda amaliy yo‘nalishlari tahlil
gilingan. Mamlakatda iqtisodiy islohotlar jarayonida DXSH mexanizmlarining samaradorligini oshirish, infratuzilma,
ijtimoiy soha, ta’lim va sog'ligni saqlash kabi ustuvor yo‘nalishlarda xususiy sektor ishtirokini kengaytirishning institutsional
asoslari yoritilgan. Shu bilan birga, DXSHni tizimli rivojlantirish, loyihalarni baholash, xavflarni tagsimlash, huqugiy muhitni
mustahkamlash va xalqaro tajribalarni milliy amaliyotga uyg‘unlashtirish bo‘yicha taklif va tavsiyalar berilgan.

Kalit so'zlar: davlat-xususiy sheriklik, institutsional islohotlar, infratuzilma loyihalari, tizimlashtirish, xavflarni boshqarish,
investitsiya mubhiti, samaradorlik.

Abstract. This article examines the theoretical-methodological foundations and practical directions for further improving
and systematizing the field of public-private partnership (PPP) in New Uzbekistan. The study analyzes ongoing institutional
reforms aimed at enhancing the efficiency of PPP mechanisms and expanding private sector involvement in priority areas
such as infrastructure, social services, education, and healthcare. The article also provides policy recommendations
for developing a comprehensive PPP system, including project evaluation, risk allocation, strengthening the regulatory
framework, and integrating best international practices into national implementation.

Key words: Public-private partnership, institutional reforms, infrastructure projects, systematization, risk management,
investment climate, efficiency.

AHHOTauUusA. B OaHHOW cTaTbe MCCReayroTcs TeOpPeTUKO-METOAOSIOMMYECKNe OCHOBbI WM MPaKTUYeCKUe HampaBrieHus
AanbHeNnLero COBEpPLUEHCTBOBAHUS U KOMMNEKCHON cucTeMatnsaummn cdepbl rocyAapCTBEHHO-4YaCTHOrO NapTHEPCTBa
(FYrT) B ycnosusix HoBoro Y36ekncraHa. AHanuampyTCa MHCTUTYLMOHanbHbIE pedhopMbl, HanpaBreHHbIE Ha NOBbILLEHNE
adppekTBHOCTM MexaHnsmoB [UYl1, paclumMpeHne y4acTus 4acTHOro CeKTopa B MHMPACTPYKTYPHbIX, COLMArbHbIX,
obpasoBaTenbHbIX U MEAULMHCKUX npoekTax. Kpome Toro, mpegnaralorcs pekoMeHAauum no CUCTEMHOMY PasBUTUIO
['Yl1, coBepLUEHCTBOBAHMIO OLIEHKW MPOEKTOB, YMPaBMEHWIO PUCKaMK, YKPEMIeHU0 HOPMaTMBHO-NpaBoBoW 6a3bl u
rapMOHWYHOMY BHEAPEHWIO MEPEAOBOr0 MEXAYHAPOAHOIO ONbiTa B HALMOHAMNbHYIO MPaKTUKY.

KnioyeBble crnosa: [OCygapCTBEHHO-4aCTHOE MNapTHEPCTBO, WHCTUTYLUMOHanbHble pedopMbl, MHMPaCTPyKTypa,
cucTeMaTvsaums, ynpaBneHue puckaMmm, MHBECTULIMOHHBIN KnuMaT, 3 EKTUBHOCTb.

KIRISH

Yangi O‘zbekistonda amalga oshirilayotgan keng ko‘lamli igtisodiy va ijtimoiy islohotlar davlat boshgaruvi
samaradorligini oshirish, xususiy sektorning iqgtisodiyotdagi ulushini ko‘paytirish va aholi farovonligini
ta’'minlashga qaratilgan. Mazkur jarayonda davlat-xususiy sheriklik (DXSH) mexanizmi strategik ahamiyatga
ega bo'lib, infratuzilmani modernizatsiya qilish, ijtimoiy soha xizmatlarini yaxshilash, yangi investitsiyalarni jalb
etish va budjet xarajatlarini optimallashtirishning zamonaviy vositasi sifatida garalmoqda. Jahon banki, Osiyo
taraqqgiyot banki va Igtisodiy hamkorlik va taraqgiyot tashkiloti (OECD) kabi xalgaro institutlarning tahlillari ham
DXSH modellarining bargaror igtisodiy rivojlanishni ta’'minlashda muhim o'rin tutishini tasdiglamoqda.

So‘nggi yillarda O‘zbekistonda DXSH sohasini institutsional asosdan huquqiy-tashkiliy jihatdan
mustahkamlashga qaratilgan qgator chora-tadbirlar amalga oshirildi. Xususan, “Davlat-xususiy sheriklik

to‘g‘risida”gi gonun gabul gilinib, DXSH agentligi tashkil etildi, energetika, sog‘ligni saglash, ta’lim, kommunal
xo'jalik tuzilmalarida yirik loyihalar hayotga tatbiq etildi. Biroq mavjud imkoniyatlarga gqaramay, sohada tizimli
yondashuvni kuchaytirish, loyihalarni boshqarish sifatini oshirish, xavflarni adolatli tagsimlash, loyihalarning
ijtimoiy-igtisodiy samaradorligini baholash va xalgaro tajribalarni chuqurroq integratsiya qgilish zarurati saglanib
turibdi.

MAVZUGA OID ADABIYOTLAR TAHLILI

Davlat va xususiy sektor o‘rtasidagi o‘zaro munosabatlarning nazariy va amaliy asoslari xorijlik olimlardan
E.Yeskombe, E.Farquharson [1], D.Hall [2], R.Hemming [3], J.Delmon [4], F.Barrera-Osorio [5], H.Patrinos
[6], R.Davies [7], E.lossa, D.Martimort [8] va boshgalarning tadqiqotlarida o‘rganilgan. MDH olimlaridan
V.A.Kabashkin [9], V.G.Varnavskiy [10], E.A.Moxortov, A.S.Semchenkov [11], E.A.Dinin [12], V.V.Maksimov
[13]larning ilmiy ishlari DXSHning dolzarb masalalariga bag‘ishlangan.

O‘zbekistonda xizmat ko‘rsatish va servis sohalarini shakllantirish, bevosita ta’lim xizmatlari, oliy va o‘rta
maxsus kasb-hunar ta’lim tizimini rivojlantirish, DXSH mexanizmini takomillashtirishning ilmiy-nazariy, tashkiliy-
huqugiy va metodologik asoslari respublikamiz igtisodchi olimlaridan S.S.G‘ulomov, Q.H.Abdurahmonov [14],
Sh.N.Zaynitdinov [15], N.D.Rahimova, O.Q.Abdurahmonov, N.K.Zokirova [16], M.H.Saidov [17], M.Q.Pardaev
[18], B.To‘raev [19], N.Yusupov, F.Karabayev [20], U.Djumaniyazov [21], B.Ollanazarov [22], Q.Xalmuratov
[23], G.Sadullaeva [24] va boshqalarning asarlarida keng yoritiladi. Shuningdek, N.Yusupov va F.Karabayev
UNDP loyihalari doirasida DXSHning shakllanishi, B.Ollanazarov turizm sohasida DXSH asosida investitsiya
mexanizmini takomillashtirish, U.Djumaniyazov esa uy-joy qurilishi sohasida DXSH asosida korporativ
boshqaruvni takomillashtirish, Q.Xalmuratov esa Qoraqalpog‘iston Respublikasida xizmatlar sohasida
DXSHning tashkiliy-igtisodiy mexanizmini takomillashtirish masalalarini tadqiq gilgan.

Mamlakatimiz olimlarining tadgiqotlarida ham oliy ta’lim tizimini rivojlantirishning ayrim jihatlari o‘rganilgan
bo‘lib, akademik S.S.G'ulomov tomonidan olib borilgan ilmiy izlanishlarda asosan oliy ta’lim tizimining samarali
boshqaruvini yo‘lga qo‘yish va bu tizimni xalgaro standartlarga muvofig ragamlashtirishga alohida e’tibor
garatilgan [25]. Shuningdek, B.Yu.Xodiyev oliy ta’lim tizimini rivojlantirishda zamonaviy o‘quv adabiyotlarining
ahamiyatini alohida ta’kidlaydi. Ya’ni buning uchun oliy ta’'lim muassasalaridagi kutubxonalarning faoliyatini
o‘zgaruvchan taraqqiyot muhitiga mos ravishda bosqichma-bosqich rivojlantirish zarurligini [26] gayd etad.i.

Milliy xususiyatlarni inobatga olgan holda, O‘zbekistonda igtisodchi olimlardan N.Yusupov va F.Karabayev
BMT Taraqgiyot dasturi doirasida DXSHning shakllanishi va rivojlanishining ayrim nazariy-uslubiy masalalarini
tadqgiq gilgan. Shuningdek, U.Djumaniyazov tomonidan DXSH asosida uy-joy qurilishi sohasida korporativ
boshqgaruv mexanizmlarini takomillashtirishga yo‘naltiriigan izlanishlar olib borilgan bo‘lib, ammo ushbu
ilmiy izlanishlarda DXSH loyihalarini jahon standartlariga mos ravishda amalga oshirishni joriy etish hamda
DXSHning huqugqiy va institutsional asoslarini yanada takomillashtirish va kompleks tizimlashtirish masalalari
mustagqil tadgigot obyektiga aylantiriimaganligi tanlangan maqola mavzusining dolzarbligidan dalolat beradi.

TADQIQOT METODOLOGIYASI

Mazkur ilmiy maqgolamizni yozish uchun olib borilgan tadgiqot jarayonida ilmiy mushohada, abstrakt-
mantiqiy fikrlash, suhbat, statistik, iqtisodiy, moliyaviy, ekonometrik modellashtirish usullaridan keng foydalanildi.

TAHLIL VA NATIJALAR

Mamlakatimizda ijtimoiy-igtisodiy rivojlanishning asosiy drayverlaridan biri bo‘lgan DXSH sohasini yanada
rivojlantirish magsadida O‘zbekiston Respublikasi Prezidentining 2021-yil 30-apreldagi “Milliy gonunchilik
bazasini kompleks tizimlashtirish chora-tadbirlari to'g'risida”gi PF-6218-son' hamda 2022-yil 21-dekabrdagi
“Yangi O‘zbekiston ma’muriy islohotlarini amalga oshirish chora-tadbirlari to‘g‘risida’gi PF-269-son? Farmonlari
ijrosini ta’minlash, shuningdek, davlat-xususiy sheriklik sohasini tartibga soluvchi normativ-huquqiy hujjatlarni
kompleks tizimlashtirish magsadida Vazirlar Mahkamasining 2024-yil 30-oktyabrdagi “Davlat-xususiy sheriklik
sohasini yanada takomillashtirish hamda kompleks tizimlashtirish chora-tadbirlari to'g‘risida”gi 720-sonqli qarori
gabul qilindi.

Shu bilan birga, O‘zbekiston Respublikasi Prezidentining 2021-yil 30-apreldagi “Milliy gonunchilik bazasini
kompleks tizimlashtirish chora-tadbirlari to‘g‘risida” PF-6218-son Farmoni bilan tasdiglangan 2021-2023-yillar
davomida davlat organlarining faoliyatini tartibga soluvchi gonunchilik hujjatlarini tizimlashtirish bo‘yicha “yo'l
xaritasi’”da DXSH sohasini tartibga soluvchi normativ-huquqiy hujjatlarni tizimlashtirish belgilangan.

1 https://lex.uz/docs/-5400414
2 https://lex.uz/docs/-6324756
3 https://lex.uz/uz/docs/-7180726

Shuningdek, O‘zbekiston Respublikasi Prezidentining 2022-yil 21-dekabrdagi “Yangi O‘zbekiston ma’muriy
islohotlarini amalga oshirish chora-tadbirlari to‘g‘risida” PF-269-son Farmoni bilan O‘zbekiston Respublikasi
Moliya vazirligi huzuridagi Davlat-xususiy sheriklikni rivojlantirish agentligi tugatilgan holda, uning vazifalari va
funksiyalari Igtisodiyot va moliya vazirligiga o‘tkazildi. Bunga ko‘ra, DXSH bo‘yicha institutsional mas’uliyatga
ega uchta tuzilma mavjud bo'lib, ular quyidagilardan iborat:

* Igtisodiyot va moliya vazirligining Fiskal xatarlarni baholash boshgarmasi (FXBB) davlatning DXSH
loyihalari bo‘yicha fiskal va shartli majburiyatlariga oid ma’lumotlarni to‘playdi hamda kuzatib boradi. FXBB har
yili DXSH loyihalari bo‘yicha umumiy fiskal majburiyatlarni hisoblaydi va Vazirlar Mahkamasiga DXSH kafolatlari
uchun budjet limitlarini taklif etadi.

* Igtisodiyot va moliya vazirligining DXSH bo‘limi DXSH sharthomalaridagi to‘loviar va kafolatlar hisobini
yuritadi, fiskal majburiyatlarni hisoblashda yordam beradi, taklif etilayotgan DXSH loyihalarining xatarlari, sifati,
talabi va fiskal majburiyatlarini baholaydi. Shuningdek, bo‘lim FXBB uchun tavsiyalar hamda fiskal tahlillarni
tayyorlaydi, giymati 10 million AQSH dollaridan oshgan loyihalarning Vazirlar Mahkamasiga tasdiglash uchun
yuborilishini ta’minlaydi, DXSH shartnomalari doirasidagi fiskal majburiyatlarning bajarilishini kuzatib boradi.

* DXSH loyihalari markazi mahalliy va xalqaro mutaxassislar bilan hamkorlik giladi, o‘quv mashg‘ulotlarini
tashkil etadi hamda DXSH tashabbuslari, namunaviy sharthomalar, modellar va samaradorlik mezonlarini
ishlab chigadi. Shuningdek, markaz DXSH loyihalarida korrupsiya va manfaatlar to‘qnashuvining oldini olish
choralarini ishlab chiqadi [27].

Xorijiy tajribalar asosida Osiyo taraqgiyot banki, Jahon banki va boshqga xalgaro moliya institutlari bilan
hamkorlikda DXSH loyihalarini jahon standartlariga mos ravishda amalga oshirishni joriy etish hamda DXSH
sohasining huquqiy va institutsional asoslarini takomillashtirishga garatilgan takliflar ishlab chiqildi.

Bugungi kunga kelib, Igtisodiyot va moliya vazirligi tomonidan “Barqaror infratuzilma tashkiloti (The
Sustainable Infrastructure Fund)” bilan hamkorlikda “Source” xalgaro platformasida jahon standartlariga mos
ravishda davlat-xususiy sheriklik loyihalari jozibadorligini oshirish, yirik loyihalarni moliyalashtirish va amalga
oshirish imkoniyatlarini kengaytirish choralari ko‘riimoqgda.

DXSH loyihalarini amalga oshirish uchun O‘zbekiston Respublikasi budjeti tizimining budjet mablag’lari,
subsidiyalar, budjet ssudalari va kredit liniyalarini ajratish tartibini belgilovchi Nizom tasdiglandi.

Ushbu Nizomlar asosida kelgusida DXSH sohasida bir gator muhim ijobiy natijalarga erishish mumekin.
Birinchidan, loyihalarni boshqgarishda to'liq tizimlilik ta’minlanadi. Loyihalarning barcha bosqichlari —
tashabbusdan to amalga oshirish va monitoringgacha — yagona standartlar asosida amalga oshirilishi orqali
davlat organlari o‘rtasidagi muvofiglashtirish muammolari bartaraf etiladi, byurokratik kechikishlar gisqaradi va
loyihalar mazmunan ham, moliyaviy jihatdan ham puxta tayyorlanadi. Bu esa DXSH tizimining institutsional
barqgarorligini oshiradi.

Ikkinchidan, DXSH loyihalarining milliy reestri yuritilishi shaffoflikni keskin oshiradi. Reestr orgali har bir
loyihaning statusi, sarflangan mablag‘lar, amalga oshirish bosqichlari va natijalari jamoatchilik, investorlar
va tegishli idoralar uchun ochiq bo‘ladi. Shaffoflikning oshishi korrupsiya holatlarini kamaytiradi, investorlar
ishonchini kuchaytiradi va mamlakatning investitsion jozibadorligini oshiradi.

Uchinchidan, xususiy sherikni tanlash tartibining anig belgilab qo‘yilgani ragobat muhitini kuchaytiradi va
loyihalar sifatini oshiradi. Mezonlarning ochiq belgilanishi tender jarayonlarini adolatli va shaffof qiladi, eng
malakali va texnologik imkoniyatlarga ega investorlarni jalb gilishga xizmat giladi.

To'rtinchidan, DXSH loyihalarini moliyalashtirish tartibining belgilanishi moliyaviy bargarorlikni ta’minlaydi.
Budjet mablag’lari, subsidiyalar, ssudalar va kredit liniyalarining aniq tartibda tagsimlanishi davlat xarajatlarining
rejali va maqgsadli sarflanishiga yordam beradi, xususiy sektor uchun esa risklar kamaygan sharoit yaratadi. Bu
ijtimoiy ahamiyatga ega loyihalarni amalga oshirish imkonini yanada kengaytiradi.

Beshinchidan, monitoring va hisobot berish tartibining joriy etilishi loyihalarning natijadorligini oshiradi.
Loyihalardagi kamchiliklar oz vaqtida aniglanadi, KPI asosida baholash mexanizmi shakllanadi va rejadan
chetlashish holatlari tezkor bartaraf etiladi. Bu joriy loyihalarning sifati va samaradorligini oshirishga xizmat
giladi.

Ushbu Nizomlar xalgaro tajribalarga mos milliy DXSH modelini shakllantirishga ham xizmat qiladi. Ular
OECD, Jahon banki, OTB kabi institutlarning tavsiyalariga uyg‘un bo‘lib, xalgaro investorlar bilan hamkorlikni
osonlashtiradi, zamonaviy baholash instrumentlari — CBA, VfM, Risk Allocationni joriy etish imkonini yaratadi.

Uzoq muddatda esa ushbu tartiblar infratuzilma modernizatsiyasini tezlashtiradi, ijtimoiy soha xizmatlarini
yaxshilaydi, budjet xarajatlarini optimallashtiradi, xususiy investitsiyalarni jalb gilish hajmini oshiradi, yangi
ish ofrinlari yaratadi va innovatsion texnologiyalar kirib kelishini ta’minlaydi. Shu tariga, DXSHning milliy
igtisodiyotdagi rolini keskin kuchaytirishga hamda bargaror rivojlanishga erishishda muhim omil sifatida xizmat
giladi.

SN https://yashil-igtisodiyot-taraqqgiyot.uz

XULOSA VA TAKLIFLAR

Yangi O‘zbekistonda amalga oshirilayotgan keng ko‘lamli igtisodiy islohotlar sharoitida davlat-xususiy
sheriklik (DXSH) mexanizmi infratuzilmani modernizatsiya qilish, ijtimoiy soha xizmatlarini yaxshilash va
xususiy sektor ishtirokini kengaytirishda muhim amaliy ahamiyat kasb etmoqda. Tahlillar shuni ko‘rsatadiki,
mamlakatda DXSHning huqugiy-institutsional bazasini shakllantirish, yirik loyihalarni joriy etish va investorlar
uchun qulay biznes muhitini yaratish borasida salmoqli natijalar kuzatiimogda. Energetika, sog‘ligni saqlash,
ta’lim, kommunal xojalik va transport infratuzilmasi yo‘nalishlarida amalga oshirilayotgan sheriklik loyihalari oz
igtisodiy va ijtimoiy samaradorligini namoyon gilmoqda.

Kelgusi bosgichda DXSH tizimini yanada takomillashtirish va uning samaradorligini oshirish uchun bir
gator ustuvor yo‘nalishlarda metodik yondashuvlarni kuchaytirish magsadga muvofigdir. Xususan, loyihalarni
baholash va monitoring qilishning yagona mezonlarini ishlab chigish tizimlashtirish jarayonini yangi bosqichga
olib chigishi mumkin. Xavflarni tagsimlash bo‘yicha ilg‘or amaliyotlarni joriy etish sheriklik mexanizmlarining
barqgarorligini ta’'minlaydi. Institutsional muvofiglashtirishning yanada takomillashuvi hamkorlikning izchilligini
oshiradi, malakali mutaxassislar tayyorlash jarayonining rivojlanishi esa DXSH loyihalarining professional
darajada boshgarilishini ta’minlaydi. Ochiq ma’lumotlar tizimini yanada kengaytirish investorlar va jamoatchilik
uchun shaffoflikni kuchaytirib, sohaning ragamli boshgaruv salohiyatini oshirish imkonini beradi.

Yuqoridagi xulosalar asosida DXSH sohasini yanada takomillashtirish va uni kompleks tizimlashtirish
magqgsadida quyidagi takliflarni ilgari surish mumkin:

1. Institutsional bazani mustahkamlash. DXSHni tartibga soluvchi huqugiy normalarni xalgaro
standartlarga muvofiq yangilash, DXSHga mas’ul tuzilmalar vakolatlarini kengaytirish va ekspertiza, monitoring
hamda xavflarni baholash bo‘yicha markazlashgan funksiyalarni kuchaytirish zarur.

2. Loyihalarni tanlash va baholash mexanizmlarini takomillashtirish. Barcha tarmoqlar uchun yagona
metodologiya asosida Cost-Benefit Analysis (CBA), Value for Money (VfM) va Risk Assessment mezonlarini
joriy etish, ragamli platformalar asosida loyihalar samaradorligini baholashni yo‘lga qo‘yish magsadga muvofiq.

3. Xavflarni adolatli va shaffof tagsimlash. Xalgaro amaliyot asosida davlat va xususiy sektor o‘rtasida
xavflarni optimal tagsimlovchi modellarni ishlab chigish va joriy etish DXSH loyihalarining barqgarorligini
ta’'minlaydi.

4. Xususiy sektor ishtirokini rag‘batlantirish. Soliq imtiyozlari, kafolatlar, konsessiya shartlari va subsidiya
mexanizmlarini takomillashtirish, shuningdek mahalliy va xorijiy investorlar uchun qulay investitsiya muhitini
yaratish muhim ahamiyatga ega.

5. Kadrlar salohiyatini oshirish va mutaxassislar tayyorlash. DXSH sohasida o‘quv dasturlari, malaka
oshirish kurslari va xalgaro sertifikatlashtirish tizimlarini joriy etish, xalgaro institutlar bilan hamkorlikda kadrlar
tayyorlashni kengaytirish zarur.

6. ljtimoiy DXSH modellarini rivojlantirish. Ta’lim, sog‘ligni saglash va ijtimoiy xizmatlar sohalarida aholi
farovonligiga qaratilgan sheriklik loyihalarini ko‘paytirish, innovatsion xizmat ko‘rsatish mexanizmlarini joriy
etish ijtimoiy samaradorlikni oshiradi.

7. Ochig ma’lumotlar platformasini shakllantirish. Barcha amalga oshirilayotgan va rejalashtirilayotgan
DXSH loyihalari bo‘yicha ma’lumotlarni jamlovchi milliy elektron platforma yaratish, xarajatlar, natijalar va
samaradorlikni jamoatchilikka ochiglash shaffoflik va jamoatchilik nazoratini kuchaytiradi.

Umuman olganda, Yangi O‘zbekistonda DXSHning tizimli rivojlanishi igtisodiy barqarorlik, infratuzilma
sifatining yaxshilanishi, xususiy sektor faolligining oshishi va ijtimoiy sohalarda xizmatlar sifati ortishini
ta’'minlaydi. Taqdim etilgan takliflarni amalga oshirish orgali mamlakatda DXSHning institutsional va amaliy
mexanizmlarini tubdan takomillashtirish, milliy igtisodiyot ragobatbardoshligini oshirish hamda xalgaro amaliyot
bilan uyg‘unlashgan barqaror rivojlanishga erishish mumekin.

